
				এই পাতাটির মুদ্রণ সংশোধন করা প্রয়োজন। 
বাংলার ব্ৰত 色为
ফুলের। ইতাল বোতল দুই ফুলে । সরুয়া মরুয়া দুই ফুলে।
মালি। সেই ফুলে খান কি ?
ফুল। নল ভেঙে জল খান । ফুলবালার, ফুলেরা, ঘাসেরা, এ ওর গায়ে ঢলে পড়ে
যে জল ছোয় না লো কাকে বগে, সে জল ছুই মোরা দুর্বার আগে । ব্ৰতীর, ফুলবালার, ফুলেরা সকলে আছোয়া পুকুরের পরিষ্কার জল মুখে-চোখে দিচ্ছে; সাজি হাতে মালিনীর প্রবেশ এবং এই কাণ্ড দেখে মালিনীর রঙ্গভঙ্গ ও উচ্চহাস্য ।
ফুলের গন্ধজলে পুকুরেতে ভাসে, তাই দেখে মেলেনিটা খটখটাইয়া হাসে । হেসে যে মালিনী কী বলছে তা পরের উত্তর-প্ৰত্যুত্তর থেকে বেশ এচে নেয়া যায়। মালিনী বলছে যেন-একি ? একি ? আজ যে বড়ো ফুলের গন্ধজলে পুকুরেতে ভাসে’। ওমা এই শীতের রাত না পোহাতে গোরস্তর মেয়ে তোমরা এই আঘাটায় কেন গো ?
মেয়েরা । হাসিস না লো, খুশিস না লো, তুই তো আমার সাই !
মাঘমণ্ডলের বর্ত করুম, ঘাট পামু কই ? মালিনী। আছে আছে লো ঘাট, বামুনবাড়ির ঘাট ।
মেয়েরা। রাত পোহলে বামুনগো পৈতে ধোওনের ঠাট । সেখানে আমরা যাব না মালিনী, জল ভালো নয়-‘পৈতা-কচলানো জল পুকুরেতে ভাসে’ ।
মালিনী । আছে আছে লো ঘাট, গোয়ালবাড়ির ঘাট । ” মেয়েরা । গয়লাগো দই-ক্ষীরের ইড়ি ধোওনের ঠাট ।
মালিনী । নাপিতবাড়ির ঘাট ? মেয়েরা। নাপিতগো খুৱ ধোওনের ঠাট ।

